
Annotatsiya: Maqolada tadbirkorlik subyektlari eksportida raqamli platformalardan foydalanish strategiyalari, shuningdek, 
elektron to‘lovlar, ya’ni Internet orqali to‘lovlarni masofadan amalga oshirish imkoniyatlaridan unumli foydalanishni yanada 
takomillashtirish jarayonlari batafsil yoritilgan.

Kalit so‘zlar: kichik biznes va xususiy tadbirkorlik, eksport salohiyati, Internet tarmog‘i, korxona mijozlari geografiyasi, 
elektron reklama.
Abstract: The article describes in detail the strategies for using digital platforms when exporting business entities, as well 
as the processes for further improving electronic payments, that is, effectively using the capabilities of remote payments 
via the Internet.

Key words: small business and private entrepreneurship, export potential, the Internet, geography of enterprise clients, 
blogs and web pages. Electronic advertising.
Аннотация: В статье подробно описаны стратегии использования цифровых платформ при экспорте субъектов 
предпринимательства, а также процессы дальнейшего совершенствования электронных платежей, то есть 
эффективного использования возможностей дистанционных платежей через Интернет.

Ключевые слова: малый бизнес и частное предпринимательство, экспортный потенциал, сеть Интернет, гео-
графия клиентов предприятия, электронная реклама.

K I R I S H
Bugungi kunda kichik biznes va xususiy tadbirkorlik subyektlarining eksport salohiyatini yanada kengay-

tirish, ularga zamonaviy, chet el bozorlarida raqobatdosh mahsulot ishlab chiqarishni ko‘paytirishda va uni 
eksportga chiqarishda zarur huquqiy, moliyaviy va tashkiliy yordam ko‘rsatish, mamlakatimizning eksport qiluv- 
chi tadbirkorlarini tashqi bozor kon’yunkturasi o‘zgarishlari xavf-xatarlaridan ishonchli himoya qilishni taqozo 
etadi. Shuni hisobga olgan holda Prezidentimiz tomonidan Kichik biznes va xususiy tadbirkorlik subyektlari 
eksportini qo‘llab-quvvatlash jamg‘armasi ham tashkil etilgan. Jamg‘arma tomonidan quyidagi keng imkoni-
yatlar yaratilgan: 

● qonunchilikka muvofiq, eksportga yo‘naltirilgan mahsulotlar ishlab chiqarishni tashkil etish uchun yetarli 
mablag‘lari bo‘lmagan kichik biznes va xususiy tadbirkorlik subyektlari ustav kapitalida ishtirok etish, 
keyinchalik Jamg‘arma ulushini mahsulot ishlab chiqarish va eksportga yetkazib berish boshlanganidan 
so‘ng ikki yil mobaynida bozor qiymatida sotish; 

● kichik biznes, xususiy tadbirkorlik subyektlari va fermer xo‘jaliklari ishlab chiqarishni modernizatsiyalash 
va kengaytirish, mahsulotning dizayn darajasini xalqaro standartlarga yetkazish maqsadida xorijiy 
mutaxassislarni jalb etish hamda chet elda mahalliy mahsulotga bo‘lgan talabni inobatga olib, ularni 
tashqi bozorlarga olib chiqish bilan bog‘liq xarajatlarning bir qismini qoplagan holda moliyaviy yordam 
ko‘rsatish, Jamg‘arma tomonidan moliyaviy yordam ko‘rsatish kichik biznes, xususiy tadbirkorlik sub-
yektlari va fermer xo‘jaliklari tomonidan keyinchalik qaytarish sharti bilan amalga oshiriladi.

A D A B I Y O T L A R  S H A R H I 
O‘zbekistonda xususiy tadbirkorlik va kichik biznes korxonalari majmuyini tashkil etish muvaffaqiyatli bor-

moqda. Kichik biznes faoliyati bilan shug‘ullanuvchi korxonalar davlatga bog‘liq bo‘lmagan holda, ya’ni katta 
kapital mablag‘larsiz o‘zlari ish joylarini joriy etishlari, vaqtinchalik mavjud bo‘lgan tovarlar tanqisligini kamay-

tirishlari va, hattoki, bu tanqislikni butunlay yo‘qotishlari mumkin [6-12]. Hozirgi jamiyatimizda kichik korxonalar 
faoliyatini ayrim kishilarning ehtiyojlarini qondirish sari yo‘naltirish zarur. Bu narsa maishiy xizmat ko‘rsatish 
hamda xalq iste’moli tovarlari ishlab chiqarish sohalarida yaqqol ko‘rinmoqda. Kichik korxonalar texnologiya 
yangiliklarini joriy etishda ham g‘oyat katta ahamiyatga ega. Tadbirkorlik faoliyatini huquqiy tartibga solish 
sohasiga oid dastlabki ilmiy tadqiqot shlari huquqshunos olim B. Ibratov tomonidan olib borildi. U tadbirkorning 
barcha harakatlari asosan bozor imkoniyatlarini tahlil qilish, undan foydalanish, novatorlik g‘oyalarini amalga 
oshirishdan iborat ekanligini asoslab, tadbirkorning kapitalistik ekspluatatorlik mohiyatiga olib keluvchi an’anaviy 
sinfiy ta’rifi emas, balki, uni inson faoliyatining shu sohadagi funksiyasi bo‘lib, uning jamiyatdagi tutgan o‘rni va 
ijtimoiy ahamiyatiga e’tiborni qaratish lozimligini tushuntiradi [13-19]. Shuningdek, tadbirkor bozor iqtisodiyotining 
alohida bo‘g‘inlarida takror ishlab chiqarish borasida xizmat ko‘rsatuvchi tashkiliy, iqtisodiy, moliyaviy, huquqiy 
va boshqa xo‘jalik munosabatlarining majmuyidir, deb ta’riflaydi.(2)

T A D Q I Q O T  M E T O D O L O G I YA S I
Tadbirkorlikni subyektlarini eksportini qo‘llab-quvvatlanishi iqtisodiyotni muttasil rivojlanishi, xo‘jalik aloqa-

larini tuzatish, raqobatni rivojlantirish va iste’mol bozorini to‘ldirish bilan bog‘liq bo‘lgan iqtisodiy maqsadlarni 
ham ta’minlamoqda. Mamlakatimizda tadbirkorlikni yanada barqaror qilish maqsadida O‘zbekiston Respub-
likasi Prezidentining “O‘zbekiston–2030” strategiyasi to‘g‘risida O‘zbekiston Respublikasi Prezidentining 
11.09.2023-yildagi PF-158-son Farmonida eksport hajmini 2 barobar oshirish va 45 milliard dollarga yetkazish, 
eksportchi korxonalar sonini 6,5 mingtadan 15 mingtaga yetkazish.

Eksport tarkibida tayyor va yarim tayyor mahsulotlar hajmini 3,3 barobar ko‘paytirish, Yevropa davlatlariga 
GSP+ va boshqa tizimlari doirasida tayyor va texnologik mahsulotlar eksportini kengaytirish.

Xalqaro standartlar joriy qilingan korxonalar sonini 10 barobarga oshirish va ular sonini 5 mingtaga yetkazish.
Dunyoning 50 ta nufuzli brendlari bilan maxsus iqtisodiy zonalarni tashkil qilish.
“Yangi O‘zbekiston – raqobatbardosh mahsulotlar yurti” g‘oyasi asosida milliy brendlarni xorijiy bozorlarga 

olib chiqadigan eksportchilarni har tomonlama qo‘llab-quvvatlash. Belgilab olindi.

T A D Q I Q O T  N A T I J A L A R I
Mamlakatimizning eksport salohiyati o‘sishida kichik biznes va xususiy tadbirkorlik subyektlari alohida o‘rin 

egallaydi1.
Samarqand viloyati bo‘yicha 2022-yilning yanvar-dekabrida kichik tadbirkorlik (biznes) subyektlari 

tomonidan:
● 318,8 mln. AQSh dollari miqdorida mahsulotlar (tovar va xizmatlar) eksport qilindi .
● eksportning umumiy hajmidagi ulushi, 45,6 %ni tashkil etdi.
Kichik tadbirkor subyektlari tomonidan amalga oshirilgan eksportda tovar, xizmatlarning, jami eksport 

hajmidagi ulushi ham sezilarli darajada oshganligini ko‘rishimiz mumkin (1-rasmga qarang).

1-rasm: Kichik tadbirkor subyektlari tomonidan amalga oshirilgan eksportda tovar, xizmatlarning jami eksport 
hajmidagi ulushi (%)2

1 Mamasoatov D. R “Kichik biznes va xususiy tadbirkorlik subyektlari eksportini axborot-kommunikatsiya texnologiyalari yordamida 
qo‘llab-quvvatlash” Xalqaro moliya va hisob ilmiy elektron jurnali. № 3, iyun, 2018-yil.

2 Samarqand viloyati statistika boshqarmasi ma’lumotlaridan foydalanildi.

Hududlar bo‘yicha kichik tadbirkorlik subyektlari tomonidan 2022-yilda hududlar bo‘yicha kichik tadbirkorlik 
subyektlari tomonidan amalga oshirilgan mahsulot (ishlar va xizmatlar) eksportining jamiga nisbatan eng ko‘p 
ulushi Kattaqo‘rg‘on shahrida – 100,0 %, Qo‘shrabot hamda Kattaqo‘rg‘on tumanlarida – 100,0 %, Payariq 
tumanida – 89,1 %, Oqdaryo tumanida – 82,2 %, Urgut tumanida –78,7 %, Narpay tumanida – 64,4 %, Samar-
qand tumanida 53,3 % va Ishtixon tumanida – 48,6 %, eng past ko‘rsatkich Nurobod tumanida – 4,5 % ni tashkil 
etdi. Samarqand viloyatida tadbirkorlik subyektlari eksportida axborot-kommunikatsiya texnologiyalaridan foy-
dalanishni yanada takomillashtirish uchun internet tarmog‘idan samarali foydalanish zarur. Buning natijasida 
jumladan:

■ Internet tarmog‘ida ma’lumotlar sahifadan-sahifaga tezda o‘tadi. Foydalanuvchilar yordamida Inter-
netga joylashtirilgan axborot bir zumda butun tarmoqqa yoyilishi mumkin. 

■ Korxona haqidagi ma’lumotlarni zamonaviy usullarda yoritish imkoniyati. Bu sahifa yoki reklama 
dizaynini yaratish orqali amalga oshiriladi. 

■ Korxona mijozlari geografiyasi va sonini aniqlash mumkin. Maxsus hisoblagich yordamida qaysi davlat 
foydalanuvchilari veb-sahifaga tashrif buyurganini ko‘rish mumkin. 

■ Internet yordamida reklamada mijozlar yoshi va toifasini hisobga olish mumkin. 
■ Internet orqali ixtiyoriy joydan va ixtiyoriy paytda talablar, takliflar va fikr-mulohazalar yuborilishi mumkin. 
■ Xat bir zumda korxona pochta qutisiga tushadi. Internetning barcha foydalanuvchilari sizning mijozingiz 

bo‘lishi mumkin. 
■ Internet yordamida marketing tadbirlarini tezda va arzon o‘tkazish mumkin. Bunda so‘rovlarga mijoz- 

larning keng doirasini jalb etish mumkin. 
Ushbu imkoniyatlarni amalga oshirish usullari tavsifini keltiramiz. 

1. Elektron reklama va marketingni joriy etish uchun Internetda muloqot qilishning quyidagi texnologiyalari- 
dan foydalanish maqsadga muvofiq:

■ Elektron pochta;
■ Bloglar va veb-sahifalar; 
■ Forum; 
■ Jamoa tarmog‘i;
■ Videokonferensiya.
2. Elektron reklama matnining shrifti, rangi va kattaligi o‘qishga qulay bo‘lishi zarur. Oddiy ranglardan 

foydalangan ma’qul. Veb-sahifa mazmuni bilan e’tiborni jalb qilgani maqsadga muvofiqdir, chunki kitob 
mazmuni bilan qiziqarli bo‘lgani kabi, veb-sahifa ham aynan mazmuni bilan foydalanuvchilarga qiziqarli 
bo‘ladi. Doimo veb-sahifaga yangi ma’lumotlarni joylashtirib, mijozlar e’tiborini tortish mumkin. 

3. Elektron reklamada chop etilayotgan rasm korxona faoliyatini ifodalagani ma’qul. Masalan, muhokama, 
ish jarayoni yoki bayram tantanasida olingan rasmlar qiziqarlidir.  

4.Elektron reklamada ovoz berish, savolnomalar yordamida marketing tadbirlarini amalga oshirish mumkin. 
Buning uchun veb-sahifa va blog, forum, jamoa tarmoqlaridan foydalanish, masalan, yangi mahsulot-
larga bo‘lgan talabni o‘rganish yoki xizmat ko‘rsatish sifatini aniqlash mumkin. 

5. RSS (Really Simple Syndication) xizmatini tashkil etish mumkin. Ushbu xizmat ixtiyoriy veb-sahifadan 
avtomat tarzda, RSS sahifadagi o‘zgarishlar haqida ma’lumotlarni olish imkonidir. 

6. Elektron reklamada banner odatdagi banner vazifasini bajaradi. U, odatda, kichkina rasm yoki poster 
bo‘lishi mumkin. Bannerni chertish natijasida banner reklama qiluvchi sahifaga o‘tiladi, masalan, 
korxona yangi mahsulotlari bannerini veb-sahifasida joylashtirish mumkin. Korxona veb-sahifasi ban-
nerini turli veb-sahifalarda reklama uchun joylashtirish mumkin. Masalan, hamkorlar va ommabop elek-
tron media-mahsulotlarida joylash mumkin. Banner taklifni tasvirlagani maqsadga muvofiq, shunda u 
mijozlarni o‘ziga jalb etadi. 

7. Elektron pochta yordamida korxona axborotnomalarining jo‘natilishini tashkil etish mumkin. Masalan, 
korxona yangi mahsulotlari hamda xizmatlari, yangi loyihalari, natijalari va foydali tavsiyalarini muntazam 
ravishda, yaratish va manzillarga yuborish mumkin. Odatda, ushbu axborotnomani olish uchun mijozlar 
ro‘yxatdan o‘tishi zarur. Bu sizga mijozlar omborini yaratishga yordam beradi. Axborotnomadagi yangi 
bilim va qiziqarli ma’lumotlar uning mijozlari sonini keskin oshiradi. Ushbu tizimni veb-sahifada, blog 
yoki jamoa tarmog‘ida o‘rnatish zarur. Shu bilan birga, korxona yangiliklarini hamkorlar yoki ommabop 
veb-sahifalar axborotnomalarida tarqalishini tashkil qilish mumkin. Ba’zi korxonalar axborotnomalarni 
tarqatishda hamkorlik qiladilar. Axborotnoma mijozlari odatda, qiziqarli ma’lumotlarni Internet texnologi-
yalari yordamida o‘z hamkasblari va do‘stlariga yuboradilar. Bu esa, korxona qishloq xo‘jaligi mahsulot-
lari va xizmatlariga yangi mijozlarni jalb etadi. Axborotnomalar yordamida so‘rovnomalar va tadqiqotlar 
olib borish mumkin.

8. Videokonferensiyalar, uchrashuvlar yordamida reklama va marketing tadbirlarini doimo olib borish 
mumkin. Masalan, korxona yangi mahsulotlari taqdimotiga bag‘ishlangan konferensiya o‘tkazish 
mumkin. Uni forum yordamida ham o‘tkazish mumkin. Konferensiya va uchrashuvlarni muvaffaqiyatli 
o‘tkazish uchun ularni tashkil etish bo‘yicha tavsiyalarga amal qiling. Forumni korxona veb-sahifasida 
o‘rnatish yoki forumlarda korxona bo‘limini ochish mumkin. Masalan, www.businessinfo.uz forumida 
korxona forumini ochish mumkin. Unda muntazam ravishda, mijozlar va hamkorlar bilan konferensiya, 
uchrashuv, savolnomalar, virtual qabulxona yaratish mumkin. 

Elektron to‘lovlar – bu Internet orqali to‘lovlarni masofadan amalga oshirish imkoniyatidir, ya’ni foyda- 
lanuvchi bank bilan muloqotni va pul muomalalarini Internet orqali amalga oshirish. Masalan, korxona Internet 
do‘konda sotib olingan mahsulot haqini Internet orqali to‘laydi yoki korxona qishloq xo‘jaligi mahsulotlarlarini 
sotish uchun yoki xizmatlaridan foydalanish uchun to‘lovni Internet orqali bajaradi. Bank bilan muloqot bank 
veb-sahifasi orqali amalga oshiriladi. Muloqotni va to‘lovlarni amalga oshirish uchun bank veb-sahifasida 
maxsus xizmat bo‘lishi zarur. Odatda, ushbu xizmatdan foydalanish uchun ruxsatni bank ofisida olish mumkin. 
Bank veb-sahifasida foydalanuvchi shaxsiy kabineti orqali to‘lovlarni amalga oshirishi yoki hisobidagi to‘lovlar 
bilan tanishishi mumkin. Elektron hamyondan dunyoning ixtiyoriy nuqtasida foydalanish va to‘lovlarni amalga 
oshirish mumkin. Yana bir afzalligi to‘lov bir zumda amalga oshiriladi. 

Elektron to‘lovlarning quyidagi turlari mavjud:
● bank to‘lovi foydalanuvchiga bankning onlayn xizmati yordamida to‘lovlarni amalga oshirish imkonini 

beradi. 
● elektron pul – elektron hamyondagi pullar yordamida to‘lov amalga oshiriladi. 
● SMS to‘lov – do‘kon o‘z elektron tizimiga buyurtmani yuboradi va mijozga SMS so‘rov yuboriladi, mijoz 

to‘lovni SMS orqali tasdiqlaydi. 
Internetda elektron savdoning rivojlanishi elektron to‘lov imko-niyatlarini kengaytirmoqda. Natijada, xari-

dorlar bevosita uydan yoki ofisdan turib, mahsulotlarni sotib olish imkoniga ega bo‘lmoqda.
Elektron tijorat – bu Internet orqali sotish va sotib olish imkoniyatidir. Elektron tijoratni e-tadbirkorlik deb 

ham ataydilar. Internetda bugun oziq-ovqat, dori-darmondan tortib, turli texnik vositalar va texnologiyalarni sotib 
olish va sotish mumkindir. Ushbu savdo-sotiq muomalasidan yuridik va jismoniy shaxslar keng foydalanmoqda. 
Ba’zi korxonalar esa savdo-sotiqni to‘liq Internetda amalga oshirmoqdalar. Ushbu texnologiyadan foydalanuv- 
chi sohalar doirasi turli-tumandir. Elektron tijoratning kelib chiqishiga o‘tgan asr 80-yillarida Internet davlat bud-
jetining kattagina qismidan mahrum bo‘lganligi va o‘zini-o‘zi ta’minlashi zarurligi sababchi bo‘ldi. Shuning uchun 
Internetdan va uning resurslaridan tijorat maqsadida foydalanishga o‘tildi. Bunda daromadlar Internet xizmati 
va reklama hamda Internet bilan ta’minlash hisobiga (Internet provayderlik) olina boshlandi.

Elektron tijoratning quyidagi turlari mavjud:
■ V2V (Business to business) – yuridik shaxslar orasidagi savdo-sotiq muomalasi bo‘lib, unda korxona 

boshqa korxona bilan savdo-sotiqni amalga oshiradi. Bu elektron tijoratning eng istiqbolli yo‘nalish-
laridan biri bo‘lib, Internetdagi maxsus savdo maydonida amalga oshiriladi. Odatda, korxona ushbu 
maydonni tashkil etadi. Maydonda savdo-sotiq jarayoni tezda amalga oshiriladi. Masalan, korxona 
ofis uchun mebelni Internet orqali sotilishi bilan shug‘ullanishi mumkin. Boshqa korxona ofis uchun 
mebel sotib olmoqchi bo‘lsin. Buyurtmachi korxona taklif va narxlarni o‘rganib chiqib, sotuvchi korxo-
naga buyurtma beradi. Buyurtma sotuvchi korxonaning savdo maydonidagi takliflari yordamida tuziladi. 
Sotib oluvchi korxona buyurtmani yaratgandan so‘ng, hisob-kitob asosida buyurtmaga pul o‘tkazadi. 
Sotuvchi korxona buyurtmani tayyorlaydi va buyurtmachi ko‘rsatgan manzilga yetkazadi. Buyurtmachi 
buyurtma bajarilishini Internet orqali kuzatishi va nazorat qilishi mumkin. Odatda, ushbu savdo muoma-
lasi ulgurji muomalalar uchun foydalaniladi. Bu usulda vaqt va mablag‘ tejaladi, chunki ish safarlar 
zarurati yo‘qoladi, telefon va faksga zarurat bo‘lmaydi, xodim vaqti tejaladi. Eng asosiysi, savdo-sotiq 
muomalasi tezda amalga oshiriladi; 

■ V2S (Bisiness to Customers) – yuridik shaxs va jismoniy shaxs o‘rtasidagi savdo-sotiq muomalasi. 
Ushbu savdo muomalasi chakana savdoni amalga oshirishda foydalaniladi, masalan, kitoblar, kiyim-ke-
chak, texnik vositalar, dori-darmonlar va oziq-ovqat mahsulotlarini sotib olish mumkin. Mijoz savdo 
shoxobchasiga bormasdan turib, zarur mahsulotni sotib olishi mumkin. Bunda buyurtma narxi to‘lovi 
savdo maydonida amalga oshiriladi. Buning uchun mijoz maxsus shaklda kredit kartochka raqamini 
kiritadi. Shundan so‘ng sotuvchi kredit kartochkani tekshirib, muomalani amalga oshiradi. Ushbu tex-
nologiya asosida Internet savdo shoxobchalari ishlaydi. 

■ S2S (Customers to Customers) – jismoniy shaxslar o‘rtasidagi savdo-sotiq muomalasi. Bu chakana 
savdo muomalasidir.

Raqamli platformalar orqali eksportni rivojlantirish hududlardagi tadbirkorlik subyektlari uchun keng imkoni-
yatlar yaratadi.

Raqamli platformalarning hayot siklini ko‘rib chiqadigan bo‘lsak, u 3 ta fazaga bo‘linadi (2-rasm).

2-rasm: Raqamli platformalarning hayot sikli

Ushbu platforma orqali turli mahsulotlarni va xizmatlarni sotish va sotib olish, masalan, qishloq xo‘jaligi 
mahsulotlarini, texnik xizmatlarni, texnik vositalarni sotish yoki sotib olish mumkin. 

Bunga e’lonlar taxtasi misol bo‘la oladi. Odatda, ushbu savdoda narxlar arzonligi bilan mijozlarni o‘ziga 
jalb etadi. Mahsulotlarni Raqamli platformalardan bemalol tanlab, uni maxsus qog‘oz yoki qutiga joylashni va 
manzilga ko‘rsatilgan sanada yetkazishni buyurtma qilishingiz mumkin.

Shunga ko‘ra, Raqamli platformalar quyidagi afzalliklarga ega:
● mahsulotlar turli-tumanligi; 
● mos turdagi va narxdagi mahsulotni tez topish imkoniyati; 
● mahsulot batafsil tavsifining mavjudligi (hozirgi kunda qishloq xo‘jaligi mahsulotlari tavsifi bilan tanishish 

bilan hamda uning tashqi ko‘rinishini ko‘rish imkoniyati mavjud); 
● dunyoning ixtiyoriy nuqtasidan savdo-sotiq muomalasini amalga oshirish imkoniyatining mavjudligi; 
● savdo-sotiq muomalasining tezkorligi; 
● qog‘ozning tejalishi; 
● mahsulotni topish uchun vaqtning tejalishi (mahsulotni topish uchun do‘konma-do‘kon yurish, do‘konga 

borish va uni qidirish zarurati yo‘qligi); 
● buyurtmani dunyoning ixtiyoriy nuqtasiga yetkazish mumkinligi (albatta, bunda buyurtmani yetkazish 

narxi masofaga bog‘liq bo‘ladi).
Bugungi kunga kelib, raqamli biznes platformasi bo‘yicha keng qamrovli strategiya barcha bo‘limlarning 

biznes jarayonlarini axborotlashtirishni, shuningdek, axborot tizimlarining barcha asosiy elementlarini o‘z ichiga 
oladi (3-rasm):

● strategiyani ishlab chiqish usuli;
● raqamlashtirishning hozirgi holati;
● davlat talablari;
● raqamlashtirish sohasidagi eng yaxshi amaliyotlar;
● loyiha rejasi;
● IT-korxonalar;
● biznes jarayonlarni raqamlashtirish;
● IT- elemetlari va hokazolar.

3-rasm: Raqamli biznes platformasi strategiyasini ishlab chiqish usullari

Sotishni raqamli o‘zgartirish strategiyasi to‘liq strategiyaning bir qismidir (shu jumladan, barcha bo‘limlarning 
biznes jarayonlarini raqamli transformatsiyasini, shuningdek, raqamli iqtisodiyot texnologiyalarining barcha 
asosiy elementlarini o‘z ichiga oladi). Respublikamizda elektron tijorat imkoniyatlaridan foydalanilmoqda.Ushbu 
savdo-sotiq muomalalari va xizmatni amalga oshiruvchi korxonalar ham o‘z faoliyatini olib bormoqdalar. Bu esa, 
ushbu usullarning yuridik va jismoniy shaxslar doirasida keng tarqalishining omilidir. Shu bilan birgalikda, korxona 
eksportini rivojlantirishning qonunchilikka asoslangan o‘ziga xos strategiyasi mavjud bo‘lishi lozim (4-rasm).

4-rasm: Tadbirkorlik subyektlarining eksportini rivojlantirish strategiyasi3

3 Muallif tomonidan ishlab chiqilgan.

X U L O S A  V A  T A K L I F L A R
Tadbirkorlik subyektlari tomonidan mahsulotlarni yaratish jarayonida iste’molchilar talablarini o‘rganish nati-

jasida yangiliklarni joriy qilishi tashqi bozordagi raqobatdoshlikka bardosh beradigan va o‘ziga xos ustunlikka 
ega bo‘lgan holda harakat qilishi lozim. Bunga borada xaridorlarning talabi haqida axborotlar, zarur bo‘lgan 
ma’lumot va ularning manbalari to‘g‘risidagi axborotlarni qidirish va marketing tadqiqotlarini o‘tkazish orqali 
erishish mumkin. Shuni hisobga olgan holda zarur innovatsion rivojlanish choralarini ko‘rish va ishlab chiqa- 
rishda innovatsion loyihalarni amalga oshirish talab etiladi. Bu borada innovatsion mahsulotlarni tijoratlashtirish 
va ko‘paytirish orqali tijoratlashtirish borasidagi yangiliklar samaradorligi to‘g‘risida ma’lumotlarga ega bo‘lishi 
lozim. Bunga asosan, qonunchilikka asoslangan holda iste’molchilardan olingan ma’lumotlar, bozorning o‘zga-
ruvchan holati, mahsulotlarning sinov natijalari va uning xususiyatlari, malakali xodimlar va zarur raqamli plat-
formalardan samarali foydalanish natijasida erishish mumkin. Tadbirkorlik subyektlari tomonidan mahsulotlarni 
eksport qilish jarayonida o‘zining imkoniyatlaridan kelib chiqqan holda tashqi bozordagi raqobatchilar va xari-
dorlarning talablarini o‘rgangan holda, shu bilan birgalikda iqtisodiy salohiyatini oshiruvchi maxsus strategiyani 
ishlab chiqishi talab etiladi. Strategiyani ishlab chiqishi orqali esa mahsulotlarni sifatli yaratishdan tortib, mijoz- 
larga yetkazib bergunga qadar bo‘lgan jarayonlarni mukammal ishlab chiqish natijasida kelgusi xaridlar rejasi 
ham amalga oshiriladi. Bu, o‘z navbatida, tadbirkorlik subyektlari eksportini doimiy ravishda tashqi bozorda 
xaridorgir bo‘lishi, shuningdek, mamlakat iqtisodiyotni eksport qilish orqali o‘sishini ta’minlaydi. 

Hududlarda yaratilayotgan mahsulotlarning eksport talablariga javob berishi ular tomonidan iqtisodiy tah-
lillar va tashqi bozorni mukammal tarzda o‘rganish asosida ishlab chiqilgan maxsus strategiyaga bog‘liqdir.

